
“МЕН ҲАР КУНИ ЎҚИЙМАН, ИНТЕР-
НЕТНИ ҲАМ ЎҚИЙМАН. КИМ ҚАНДАЙ ГА-
ПИРГАНИНИ ВАҚТИМ БОРИЧА, ҚЎЛИМГА 
ҚАЛАМ ОЛИБ, ЎЗИМГА ЁЗИБ ОЛАМАН. 
БАРИБИР 10 ТА ФИКРДАН 9 ТАСИ ТЎҒРИ 
БЎЛИБ ЧИҚАДИ. БУ ТЎҒРИ ЙЎНАЛИШМИ? 
АГАР БИЗДА (ОАВ) ЁПИҚ БЎЛСА, СИЗЛАР-
НИ ҲАМ ҲЕЧ КИМ ЭШИТМАЙДИ...”

МУЛОҚОТ

МУНОСАБАТ

Ўзбекистон Республикаси Президенти Шавкат 
Мирзиёев қаерга бормасин, энг аввало, устоз-мураб-
бийларга эҳтиром кўрсатишида, муаллимларнинг 
мулоҳазаларини тинглашга алоҳида вақт ажратишида, 
мулоқотларни расмиятчиликдан холи тарзда ўтказиши-
да улкан маъно-мазмун, жамиятни ўзгартиришга ман-
тиқий ёндашув мужассам. Қашқадарё вилоятига навбат-
даги ташриф ҳам бундан мустасно бўлмади.

МЕН – МУАЛЛИММАН, 
МУАЛЛИМ!

Биринчи синфга қадам қўйиб, савод чиқарганимга 
қирқ йилдан ошибди. Устозга ҳавасмандлик ҳозиргача 
сақлангани бежиз эмас. Зотан, ўшанда маҳаллада муал-
лимдан обрўлиси топилмасди. Ҳамиша оқ кўйлак кийиб, 
бежирим бўйинбоғ тақадиганлар ҳам улар эди. Ҳатто 
жамоа хўжалиги раиси ҳам шунчалик ораста кийинмас-
ди. Тўй-маъракада даврага ўқитувчи кириб келганида 
барча беихтиёр қўзғалиб, тўрдан жой бўшатиларди. Шу-
нинг учунми, билмадим, “Мен – муаллим бўламан!” деган 
болалар, “Устозимга ўхшайман!” дегувчи ёшлар кўпчи-
ликни ташкил қиларди ўша даврларда.

Бироқ кейинчалик шундай замон келдики, мактаб 
таълимига эътибор сусайди. Мураббийлик нуфузи то-

бора пасайди. Эркак ўқитувчилар илм ташиган порт-
фелини уйга ташлаб, бозорда қоп кўтаришга ўтди. Янги 
Ўзбекистоннинг янги ислоҳотлари эса муаллимнинг об-
рўсини қайта тиклашга киришишдан бошланди. Давлат 
раҳбарининг ўзи ушбу жараённи қатъий назоратга олди. 
Мактабда сабоқ берадиганларнинг ойлик маошини ка-
мида минг долларга кўтариш қатъий марра қилиб қўйил-
ди. Таълим муассасаларининг моддий-техник базасини 
замон талабига мос даражага етказишга қаратилган 
дас турлар ишлаб чиқилиб, зарур маблағлар ажратилди. 
Ана шу ҳаракат бугун ўз самарасини бераётганига кат-
таю кичик гувоҳ.

Президентимиз Қашқадарёга ташрифида 
даставвал мактабга киргани кун тартибини ту-
зишдаги тасодифми? Асло йўқ! Масалалар моҳия-
тига мантиқий ёндашув ҳосиласи бу! Ҳар қандай ўз-
гариш сифатли таълимга бориб тақалишини теран 
англаш ҳақиқати бу!

Қарши туманидаги Янги Батош маҳалласи номи-
га муносиб равишда 2021 йили ташкил этилган. Лекин 
шу ерда яшовчи 500 дан ортиқ ўғил-қиз ўн чақирим 
олисдаги таълим даргоҳига қатнарди. Энди уларнинг 
660 ўринли ўз мактаби бор. Ўттиздан ортиқ синфхона-
лар, кутубхона, фаоллар зали, ошхона, STEM лабора-
торияси, компьютер ва касбга йўналтириш хоналари, 
очиқ ва ёпиқ спорт майдончалари, йўл ҳаракати хавф-
сизлиги йўлак лари мавжуд. Хуллас, ёшларни камида 
иккита чет тили ва битта замонавий ҳунарга ўргатиш-
га етарли шароит бор. Махсус жиҳозланган хоналар-

да ўқувчилар тикувчилик, заргарлик, пазандалик, 
сартарошлик, электр созлик, компьютер ва мобиль те-
лефонларни таъмирлаш, робототехника бўйича касб 
сирларини ўрганади.

Ана шундай сабоқларни эса жонкуяр муаллимлар 
беради, албатта. Давлатимиз раҳбари шундай ўқитувчи-
лар билан очиқ мулоқот қилди. Юқорида таъкидлагани-
миздек, бунинг учун алоҳида жой ҳозирланмади. Синф-
нинг ўзида табиий давра қурилди. Гурунг ҳам очиқ ва 
ошкора кечди. 

– Ҳар бир ислоҳот бўйича қарор қабул қилишда ўқи-
тувчилар кўз олдимда бўлади, – деди Шавкат Мирзиёев. 
– Сир эмас, илгари болалар уч ойлаб пахтага чиқарилар-
ди. Биргина Қашқадарёда 155 минг ўқувчи ўрни етиш-
масди. Бу муаммони ечиш учун вилоятга 1 триллион сўм 
маблағ ажратилди. 215 та мактаб қурилди. Ўқитувчилар-
нинг ойлик маошлари оширилди. Албатта, буларни яна 
давом эттирамиз. Лекин асосийси – сифат юқори бўли-
ши керак. Бу аввало ўқитувчиларнинг билимига, дунёқа-
рашига, фидойилигига боғлиқ.

Самимий учрашувдан руҳланган педагоглар ўзла-
рини ўйлантираётган ҳолатлар ҳақида эркин сўзлади-
лар. Таълим сифатини оширишга қаратилган фикр ва 
таклифларини бемалол баён этдилар. Жамиятни ўзгар-
тиришга қодир шахсларни тарбиялашга йўналтирилган 
ислоҳотлар учун миннатдорлик билдирдилар.

Давоми 2-саҳифада.

МАНТИҚИЙ  ЁНДАШУВ 
ЖАМИЯТНИ  ЎЗГАРТИРАДИ

ИНСОН РУҲИЯТИНИ ТАДҚИҚ ҚИЛИШГА 
ИНТИЛУВЧИ МУТАХАССИСЛАР УЗОҚ КУЗА-
ТУВЛАР НАТИЖАСИДА ЎЗИГА ХОС ҚА-
РАШЛАРНИ ИЛГАРИ СУРИШАДИ. ХУСУСАН, 
УЛАРНИНГ ФИКРИЧА, ЮРАГИ СУБҲИДАМДЕК, 
ТИЛАГИ БУЛОҚДЕК ТОЗА ОДАМЛАР ҲАММА 
НАРСАГА ТАБИИЙ МУНОСАБАТ БИЛДИРАДИ. 
ҲАР ҚАНДАЙ ВОҚЕЛИКДАН ФАҚАТ ЯХШИЛИК 
АХТАРАДИ. БУГУНИДАН РОЗИЛИК, ЭРТАСИ-
ДАН УМИДВОРЛИК ҲАЁТИЙ ТАМОЙИЛИГА 
АЙЛАНАДИ. БУНДАЙЛАР САФИНИНГ АВВАЛИ-
ДА, ҚАТОРИНИНГ БОШИДА, ШУБҲАСИЗ, 
ФИДОЙИ ЎҚИТУВЧИЛАР ТУРАДИ.

Олий Мажлис Қонунчилик палатаси Спикери ўринбосари 
Актам Хаитов раҳбарлигидаги ишчи гуруҳ аъзолари Қашқадарё 
вилоятидаги қатор маҳаллалар, корхона ва ташкилотларда аҳоли 
бандлиги ва фаровонлигини ошириш йўлида қилинаётган ишларни 
ўргандилар.

МУАММОЛАР, 
МУРОЖААТЛАРГА 
ЕЧИМ БОР-У... 3c.

Президент Шавкат Мирзиёевнинг Қашқадарё вилояти-
га ташрифи чоғида бир гуруҳ устоз-муаллимлар даврасида 
айтган бу самимий гаплари яшин тезлигида дунё га тарқал-
ди. Муболаға эмас, мазкур машаққатли соҳага дахлдор 
қатлам вакилларини қўяверинг, ҳатто бир-икки соат ичида 
ижтимоий тармоқларда ушбу ҳаётий фикрларни эшитган, 
кузатган миллионлаб ўқувчилар кўнглида ўзгача хотиржам-
лик уйғонди. Нега? Чунки кейинги пайтларда ОАВ (жум-
ладан, ҳақ сўзни айтиб келаётган айрим блогер, телеграм 
каналлари эгалари ва бошқалар)га нисбатан жамоатчилик 
орасида ҳар хил холис ва нохолис гап-сўзлар тарқалган-
лиги ҳам рост. Лекин давлат раҳбари бундай шубҳаларга, 
бўлар-бўлмас гумонларга нуқта қўя қолди. Бу эса аслида 
энг оддий ҳақиқат, яъни мамлакат Конституциясида қатъий 
тарзда аниқ-тиниқ белгилаб қўйилган масъулият, жавобгар-
ликка ўзига хос ишора эди!   

Дунёда ОАВсиз жамиятни тасаввур қилишнинг ўзи 
ғалати, тўғрими? Шундай экан, Президент чалган огоҳлик 
қўнғироғи барча бўғиндаги катта-кичик раҳбарлар, ҳоки-
му вазирлар, қўмитаю агентлик масъулларини баб-ба-
равар мудроқликдан уйғотмоғи шарт. Негаки, ҳамон 
орамизда оёғи ердан узилган айрим мулозимлар сўз эр-
кинлиги, демократик матбуот  тамойилларига беписанд-
лик билан муносабатда бўлаётгани, баъзан журналист ва 
блогерлар фаолиятига ноқонуний равишда тўсқинлик қи-
лишга уринаётгани рост. 

Яқин ўтмишниям эслайлик: айнан ОАВ вакиллари 
қандай аҳволда ишлаганини. Ҳаққоний ёзилган, ёри-
тилган мавзулар бир четда қолиб, аксинча, муаллифлар 
таъқиб ва тазйиққа дучор бўлганини унутганимиз йўқ 
ҳалиям. 

Хуллас, соҳа вакиллари учун мамлакат раҳбарининг 
айтган даъватбахш  эътирофи ва рағбати неча минг-минг-
лаб ҳамкасбларимизни руҳлантириб юборди, кўнгиллар-
да ишонч, умид уйғонди. Бу эса сўзга, қаламга суянган, 
ҳамиша халқ дарди, ташвишлари билан ёниб юрган ҳа-
лол, фидойи журналист ва блогерлар учун ҳеч қачон 
ёпилмайдиган ҳақиқат эшикларини янада кенгроқ очади.

ТАҲРИРИЯТ

ҚЎÍҒÈÐÎҒÈ ×ÀËÈÍÄÈ

Бошланиши 1-саҳифада.

КУРСАНТЛАР БИЛАН 
КУТИЛМАГАН ТУШЛИК

Ҳарбий либос кийишни танлаган борки, генерал бў-
лишни орзу қилади. Аскарликнинг чўққиси саналади бу 
рутба. Камина ҳам хизмат вақтида генераллар билан кўри-
шиб, эсдаликка суратга тушганимни мароқ билан эслаб 
юраман.

Энди солиштириб кўриб, Қарши шаҳридаги Олий ҳар-
бий авиация билим юрти курсантларининг унча-мунча ге-
нерал эмас, шахсан Қуролли Кучлар Олий Бош қўмондони 
билан бирга тушлик қилганида қандай ҳаяжонланганини 
тасаввур қилаверинг. Чунки бундай воқеалар жаҳон таж-
рибасида камдан-кам кузатилади. Доим одамлар орасида 
бўлишни одат қилган, халқнинг ғамини ўзининг ғами деб 
билган давлат раҳбарларигина шундай қила олади.

Балки курсантлар Президентнинг салобати босиб, 
тушлик пайти нима тановул қилганини сезмай қолгандир. 
Аммо бу учрашув уларга унутилмас руҳ, куч-қувват бер-
гани шубҳасиз. Боиси, аскарлар билан Олий Бош қўмон-
доннинг бир дастурхондан туз тотиши кўзга кўринмас 
жипсликнинг, армия билан орада бўшлиқ йўқлигининг,  
хавфсизлик ишончли қўлларда эканининг тасдиғидир.

Очиғи, Шавкат Мирзиёев билан овқатланган бўлажак 
учувчиларга роса ҳавасим келди. Ўзи азалдан Ватан бай-
роғини ўпган йигитлар бошқалардан фарқ қиларди. Энди 
бу нуфуз янада ошди. Тинчлик посбонлари саналган алп-
келбат укаларимиз, жасур, шарткесар иниларимиз қал-
бига шу тушлик замирида янада кучлироқ шижоат ингани 
рост. Қанчалик шарафли касбни танлаганидан ғурурга тў-
либ кетгандир кўнгиллари барчасининг.

Кўпчиликнинг ёдида бўлса керак, бу таълим муасса-
саси 1994 йили Жиззахда ташкил этилганди. Лекин у ер-
да учувчилар амалиёт ўташи учун шароит етарли эмасди. 
Давлатимиз раҳбари 2018 йили Қарши туманида бўлганида 
Хонобод аэродроми имкониятларидан ҳарбий учувчилар 
тайёрлашда самарали фойдаланиш бўйича таклиф бер-
ганди. Шу асосида авиация билим юрти 2019 йили Қашқа-
дарёга кўчирилди. Ўқув ва машғулот бинолари замонавий 
тренажёрлар, ускуналар, ахборот технологиялари билан 
жиҳозланди. Парвозга тайёргарлик ва ахборот-ресурс 
марказлари, 4 та мутахассислик йўналиши бўйича ўқув ла-
бораториялари ҳарбий учувчиларнинг профессионаллик 
даражасини оширишга хизмат қилмоқда.

– Ҳар бир давлатнинг мудофааси унинг қудрати-
ни кўрсатади, – деди Шавкат Мирзиёев. – Мудофаани 
эса сизга ўхшаган билимли, ақлли, иродали ҳарбийлар, 
муҳандис ва учувчилар таъминлайди. Бунга муносиб 
бўлиш учун доим ўқиб-ўрганиб, ўз устингизда ишлаб, 
ҳар томонлама баркамол бўлиб етишишингиз керак.

Ўқув машғулотлари давом этаётган бир пайтда ҳамма-
нинг эътибори беихтиёр осмонга қаратилди. Билим юрти уз-
ра ҳужумчи, қирувчи, транспорт самолётлари, жанговар вер-
толётлар иштирокида ҳарбий авиация парвозлари намойиш 
этилди. Президент ҳам курсантлар ва уларнинг устоз лари 
билан ана шу намойишни кузатди. Бу эса ўсиб келаётган 
ёшлар, бўлажак учувчилар учун ўзига хос маҳорат сабоғи 
вазифасини ўтади, десак муболаға бўлмайди. Улкан техни-
каларнинг бир чизиққа тизилиб ҳаракатланиши телевизор 
қаршисидаги болаларда ҳам ҳайрат уйғотгани, уларни Ватан 
ҳимоячиси бўлиш мақсади томон чорлагани табиий.

Ажойиб намойиш якунига етгач, мутасаддиларга 
дунё да кузатилаётган хавф-хатарлардан келиб чиқиб, ҳа-
во мудофаасини янги поғонага кўтариш, тажриба тариқа-
сида учувчисиз қурилмалар йиғишни йўлга қўйиш бўйича 
аниқ кўрсатмалар берилди. Авиация билим юрти фаолия-

тини такомиллаштириш, хорижий муассасалар билан қўш-
ма таълим дастурларини амалга ошириш зарурлиги таъ-
кидланди.

“ДЎКОНДА 
ПРЕЗИДЕНТНИ 

КЎРДИМ, СЎРАШДИМ”

Шу сарлавҳага чиқарилган гапни маҳалладошингиз 
ёки бирор танишингизга айтсангиз, “Қўйсангиз-чи” дей-
ди дарров. Сабаби давлат раҳбарлари супермаркетдаги 
одамлардан ҳол-аҳвол сўраши ноёб ҳодиса. Лекин Шавкат 
Мирзиёев учун эмас. Президентимиз жойларга чиққанда 
халқ ичига кириб, аҳоли турмуш даражасини яқиндан ўр-
ганади. Бунда ички бозордаги маҳсулотларнинг нарх-на-
воларини ўз кўзи билан кўриш энг холис мезон эканини 
бошқалардан чуқурроқ билади.

Қарши шаҳрида фойдаланишга топширилган кўп қа-
ватли савдо мажмуасига оддий харидор мисоли киргани, 
ҳеч кимга ноқулайлик туғдирмасдан пештахталарни кўз-
дан кечиргани, дўкондаги болаларни азиз неварасидек 
бағрига босгани инсон қадрини улуғлаш амалий ҳаётга 
кўчганининг далолати эмасми?!

Аҳоли учун зарур маҳсулотларнинг сифати ва нархла-
рига эътиборни кучайтириш масаласи “Буюк Турон” кичик 
саноат зонасидаги мулоқотларда ҳам давом эттирилди. Бу 
ерда ҳозирча 2 та лойиҳа амалга оширилган бўлиб, 500 дан 
ортиқ иш ўрни яратилган. Жорий йил охирига қадар яна 
2 та лойиҳа ишга туширилади ва умумий иш ўрни сони 
1 минг 500 тага етади.

Ўтган йили фаолият бошлаган “Алп Техно Сервис” 
масъу лияти чекланган жамияти йилига 120 минг дона те-
левизор ва монитор ишлаб чиқариш қувватига эга. Корхо-
на “JVC”, “TCL”, “Zimmer” брендларининг аудитидан ўтиб, 
шу номлар остида ташқи бозорга чиқмоқда. Ўтган йили 3 
миллион доллар маҳсулот экспорт қилинган бўлса, жорий 
йилда бу кўрсаткични 6 миллион долларга етказиш режа-
лаштирилган.

Кун якунида Президентимиз Қашқадарё вилоятини 
иқтисодий ривожлантириш масалалари бўйича йиғилиш 
ўтказди. Тадбир бошида рамзий тугмани босиб, 6 та янги 
корхонани расман ишга туширди.

Сўнгги беш йилда Қашқадарёга 10 миллиард доллар 
инвестиция жалб қилинган. Тадбиркорлар сони 2,5 бара-
вар кўпайиб, қўшимча 325 мингта доимий иш ўрни яра-
тилган. Илгари саноати паст бўлган 8 та туманда ишлаб 
чиқариш 2-3 баравар ошиб, вилоятдаги улуши 36 фоизга 
етган. 2023 йилда вилоятга 1,5 миллиард доллар инвести-
ция жалб қилиб, 440 минг аҳолини даромадли иш билан 
таъминлаш белгиланган.

Давлатимиз раҳбари бандлик масаласига алоҳида 
эътибор қаратиб, бу борадаги имкониятларни кўрсатиб ўтди. 
Маҳаллалардаги ижтимоий масалаларни ҳал қилишда клас-
терлар фаол бўлиши кераклигини алоҳида таъкидлади.

Деҳқонобод, Яккабоғ, Шаҳрисабз ва Нишон туманла-
рида сув таъминотини яхшилаб, 10 минг аҳолини банд қи-
лиш, Миришкордаги 5 минг гектарли табиий кўлда балиқ 
етиштиришни кўпайтириш вазифалари айтиб ўтилди. Са-
ноат зоналарида бўш турган майдонларда 50 та лойиҳани 
амалга ошириб, 2 мингта иш ўрни яратиш бўйича кўрсат-
ма берилди. Шунингдек, жойлардаги “ўсиш нуқталари”га 
тадбиркорларни жалб қилиш, ҳар бир туманда салоҳиятни 
лойиҳага, лойиҳани иш ўринларига айлантириш кераклиги 
қайд этилди.

Озод РАЖАБОВ, 
“XXI asr” шарҳловчиси 

 Ҳукуматимиз томонидан чорвачилик билан шуғул-
ланаётган фермер хўжаликлари, оилавий тадбир-
корлар ва хонадон эгаларига қатор имтиёзлар  бе-
рилмоқда. Асосий мақсад гўшт маҳсулотлари ишлаб 
чиқаришни кўпайтириш, таннархини арзонлаштириш 
орқали аҳолининг эҳтиёжини қондиришдан иборат. 
Қарши туманида жойлашган “Ветеринария ва чорвачи-
ликни ривожлантириш ўқув маркази”да туман фермер, 
деҳқон хўжаликлари раҳбарлари билан ўтказилган му-
лоқотда шу ҳақда сўз юритилди. 

Воҳа чорвачилигини ривожлантиришда муҳим аҳа-
мият касб этган марказ фаолияти бугунги кунда яхши 
ташкил этилмаётгани танқид қилинди. Уни малакали 
мутахассислар билан таъминлаш, воҳа қишлоқларида 
марказ томонидан деҳқон хўжаликлари ва хонадон-
ларда чорвачилик, паррандачилик, балиқчилик, асал-
аричиликни ташкил этиш ва ривожлантириш борасида 
кўргазмали семинарлар уюштириб, аҳолини оилавий 
тадбиркорликка йўналтириш, уларни қийнаб келаётган 
муаммоларни жойида ҳал этиш юзасидан кўрсатмалар 
берилди. 

– Туман фермер, деҳқон хўжаликлари ва томорқа 
ер эгалари кенгаши томонидан ташкил этиладиган ўқув 
машғулотларига энг тажрибали фермерларни таклиф 
этиш керак, – деди Актам Хаитов. – Айниқса, хонадо-
нида чорва, парранда, балиқчилик, қўйчилик билан 
шуғулланаётган қишлоқ одамларига уларни касаллик-
лардан асраб қолишда марказ мутахассисларининг 
маслаҳатлари асқотиши табиий. Қанийди, ҳар бир хо-
надонда туяқуш, зотдор моллар, от ва асалари боқиш 
йўлга қўйилса, аҳолининг  турмуш фаровонлиги тубдан 
яхшиланар эди. O‘zLiDeP депутатлари бу борада аҳоли 
ўртасида кенг кўламда тушунтириш-тарғибот ишларини 
амалга оширишлари зарур. 

КЎЧАТ ЭККАН АРМОНДА 
ҚОЛМАЙДИ

Қашқадарё кенгликларида ариқ-зовурларни тоза-
лаш, ерларни текислаш, дала четларига мевали ва ман-
зарали дарахт кўчатлари экиш ишлари бошлаб юбо-
рилди. Қарши туманидаги “Бахт” фермер хўжалигида 
қишлоқ мулкдорлари билан мулоқотда бугуннинг ҳар 
дамидан самарали фойдаланган ҳолда, қаровсиз ётган 
жойларга тут ва ток кўчатлари экишни жадаллаштириш 
юзасидан тавсия ва маслаҳатлар берилди.  

Табиийки, боғларни яшартириб туриш ҳосил мўл  бў-
лишини таъминлайди.  Халқимизда баҳорда бир кун ишла-
ган қишда қирқ кун ётиб ейди, деган  мақол бор. Олтинга 
тенг еримизнинг бир қаричи ҳам бўш қолмаслиги даркор. 
Бир туп ток эллик килогача узум бериши мумкин. Фақат 
вақтида суғориб ва озиқлантириб турилса бас. Пиллачи-
ликни ривожлантиришда муҳим омил бўлган тут кўчатла-
рини кўчаларга, дала четларига экишни жадаллаштириш 
керак. Манзарали дарахтлар эса чор атроф мусаффоли-
гини таъминлаш баробарида чўл шароитида экинларни 
саратон гармселларидан асрайди.

Мулоқотда Ўзбекистон фермер, деҳқон хўжа-
ликлари ва томорқа ер эгаларини қўллаб-қувватлаш 
жамғармаси томонидан таклиф этилаётган қишлоқ хў-
жалиги техникалари  ва асбоб-ускуналари, интенсив 
боғ, токзорлар ва иссиқхоналар лойиҳаларига буюрт-
ма бериш, тақдим этиладиган зарурий ҳужжатлар, қиш-
лоқ хўжалиги корхоналари инновацион фаолиятини 
қўллаб-қувватлаш, янги турдаги маҳсулотлар етишти-
ришни рағбатлантириш, қишлоқ хўжалигида замонавий 
технологияларни жорий қилишга кўмаклашиш ҳақида 
ҳам батафсил маълумот берилди.

Тадбир давомида “Бахт” фермер хўжалигига маз-
кур жамғарма ресурсларидан балиқчилик хўжалиги, 
интенсив боғ, меваларни сақлашга мўлжалланган 100 
тонналик совуткич,  мевани қайта ишлаб шарбат чиқа-
радиган цех қурилиши учун 1,5 миллиард сўм кредит 
ажратилиши маълум қилинди. 

АҚШДА НЕЧА ЦЕНТНЕРДАН 
ҲОСИЛ ОЛИНАДИ?

Миришкор туманидаги  “Ҳасанов Бахтиёр” фер-
мер хўжалигида дала четларидан самарали фойдала-
ниш ишларига бағишланган республика кўргазмали ўқув 
семинари ташкил этилди. O‘zLiDeP депутатлари ва фа-
оллари, туман ҳокимлиги қишлоқ хўжалиги бўлимлари 
мутахассислари ҳам иштирок этган тадбирда Олий Маж-
лис Қонунчилик палатаси Спикери ўринбосари Актам 
Хаитов, қишлоқ хўжалиги вазири Азиз Воитов, вилоят 
ҳокимининг қишлоқ ва сув хўжалиги масалалари бўйича 
биринчи ўринбосари Улуғбек Узоқов сўзга чиқди.

Атҳам Ҳасанов раҳбарлик қилаётган мазкур хўжа-
ликда 68 гектар ер майдони бўлиб, 20 гектар ерда ғал-
ла парвариш қилинмоқда. 48 гектар майдон чигит экиш 
учун сифатли шудгор қилинган. Хўжаликда дала чет-
ларидан самарали фойдаланиш борасида қатор таж-
рибалар амалиётда қўлланган. Хусусан, зовур ёнлари 
текисланиб, жийда кўчатлари ва тол қаламчалари экил-
ган. 2,7 минг узунликда 2 минг дона анор қаламчаси, 
2,5 минг туп тут кўчати, 980 та шпаллер ўрнатилиб, 2 
минг дона ток  кўчатлари ўтқазилган. Бундан ташқари, 
дала четидаги коллектор устидан қўшимча 4,7 гектар 
ер очилиб, унга 1 гектар картошка, 2 гектар броколли 
карамлари экилди ва қолган 1,7 гектар пахта экиш учун 
ерга қўшилган.  

Далалардан мўл ҳосил кўтариб, мўмай даромад 
қиламан деган фермер энди экин майдонларини суғо-
ришда замонавий технологиялардан самарали фой-
даланиши керак. Ёмғирлатиб суғориш усулида ҳосил 
етиштириш технологияси бу борада фермерларга яқин-
дан ёрдам беради. Ёмғирлатиб суғорилганда экинга 
суюқ азот қўшиб берилади. Пахтачиликда биздаги энг 
юқори ҳосилдорлик 45-46 центнер бўлса,  АҚШда фер-
мер шу усул орқали гектаридан ўртача 75 центнердан 
ҳосил олмоқда. Бу, албатта, инновациянинг самараси. 
Одатда фермер 20 гектар ердаги ғалла майсаси ёки ғў-
зани 7 кун суғоради. Агар ёмғирлатиб суғорилса, ўша 
харажатнинг ўндан бири ҳам кетмайди. Лекин ўша са-
марани беради. Энг муҳими, сувни тежовчи бу усулда 
ғўза баргидан ҳам, томиридан ҳам қувват олади. Ғалла 
майсаси баравж ривожланади.

Семинар иштирокчилари  ерларни махсус лазер 
жиҳозли қурилмаларда текислаш орқали сув сарфини 
камайтириш, ҳосилдорликни икки баравар ошириш, зо-
вурларни тозалаш ва ёнларига иҳота дарахтлари экиш 
борасидаги  амалий ишлар билан таништирилди. Баҳор 
бошланаётгани сабабли сувдан тежаб фойдаланиш, ғал-
ла майсаларини вақтида озиқлантириш, дала шийпонла-
рида қуёш батареяси ўрнатиш, фақатгина ғалла ва пахта 
етиштириш билан шуғулланмасдан, дала четларига бод-
ринг, помидор, карам ва бошқа сабзавот экинлари экиш, 
гулчилик, асаларичиликни йўлга қўйиш борасида амалий 
тавсиялар берилди.

ЭНГ ЗЎР ТОМОРҚАЧИ 
ҲУЗУРИДА

O‘zLiDeP ишчи гуруҳ аъзолари Миришкор қишлоғи-
да яшовчи фахрий ўқитувчи Қурбон Намозов хонадони-
да бўлдилар. Оила соҳиби 43 йил мактабда ёшларга ма-
тематика фанидан сабоқ берган, айни пайтда пенсияда 
бўлса-да, саҳармардондан қўйларини далага ҳайдайди. 
Болаларига бош бўлиб, томорқада ишлайди, боғларни 
парвариш қилади. Томорқасида 300 туп мевали дарахт, 
70 туп ток парвариш қилинмоқда. Олманинг эртапишар 
жовпазак навидан 22 туп бор. Томорқа ва боғдан оли-
наётган соф даромад 50 миллион сўмдан ортиқ. 50 бош 
парранда, 15 бош қўй, 20 бош чорва моли бор. 3 сотих 
иссиқхонада сабзавот маҳсулотлари етиштирилмоқда. 
5 йиллик 31,5 млн сўм кредит эвазига ўрнатилган 3 КВтли 
қуёш панеллари хонадонни электр энегияси билан тўлиқ 
таъминламоқда. Хонадон соҳиби ортиқча электр энергия-
сининг ҳар киловатини давлатга минг сўмдан сотаётгани-
ни ҳам маълум қилди.

Миришкор туманида бугунги кунда 20 230 на-
фар томорқачи тасарруфида  2832 гектар экин май-
дони бўлиб, шундан 604 гектарига 2023 йил ҳосили 
учун тўқсонбости усулида пиёз, саримсоқпиёз, саб-
зи, кўкатлар экилган. Бироқ туманда  томорқаларни 
суғоришда шўр сувдан фойдаланилади. Бу эса ҳосил-
дорликнинг камайиб кетишига сабаб бўлаётир. Мева-
ли дарахтлар ҳам тез қуриб қолади.  

– Туманнинг ер остида сув захиралари бисёр, шу-
нинг ўзи катта бахт, – деди Актам Хаитов. – Сувни за-
монавий ускуналар билан тозалашни йўлга қўямиз. Ҳар 
бир хонадонда ана шундай ускуна ўрнатилса, нафақат 
аҳолининг ичимлик сув таъминоти яхшиланади,  бал-
ки томорқада деҳқончилик қилиш имконияти яратила-
ди. Мевали боғлар ҳам гуркираб яшнайди. Биз мазкур 
ускуналар учун ҳам жамғарма ҳисобидан кредит ажра-
тамиз. Томорқадан олинган даромад эвазига кредитни 
бемалол қоплаш мумкин.

Фермер, деҳқон хўжаликлари раҳбарлари, то-
морқа ер эгалари ва партия депутатлари иштирок этган 
тадбирда хонадон соҳиби сесарка боқиш борасидаги 
тажрибалари билан ҳам ўртоқлашди. 

Сайфулла ИКРОМОВ,
“XXI asr” мухбири

Суратларни Зойир НОРБЎТАЕВ олган. 

ÅÒÒÈ ÉÈËËÈÊ ÈÌÒÈ¨Ç
ÂÀ ÓÑÒÀÌÀÑÈÇ 
ÕÀÐÈÄ ҲÓҚÓҚÈ

МАНТИҚИЙ ЁНДАШУВ 
ЖАМИЯТНИ ЎЗГАРТИРАДИ

Бошланиши 1-саҳифада.

МУАММОЛАР, МУРОЖААТЛАРГА ЕЧИМ БОР-У...

ҚОРАҚАЛПОҒИСТОН 
РЕСПУБЛИКАСИ

ФЕРМЕРЛАРНИ 
ЭШИТГАЧ...

Олий Мажлис Қонунчилик палатаси депутати Равшан Мамутов ҳу-
дудлардаги учрашувларини Тўрткўл туманида фаолият юритаётган фер-
мерлар билан юзма-юз суҳбатлашишдан бошлади. Аввало, мамлакатимиз-
да амалга оширилаётган ислоҳотлар,  қонунчиликдаги  янгиликлар ва аграр 
соҳага қаратилаётган эътибор ва 20 февраль куни парламентдаги Аграр ва 
сув хўжалиги масалалари қўмитасининг кенгайтирилган йиғилишида  муҳо-
кама қилинган мавзулар мазмун-моҳияти хусусида сўзлаб берди. Шунинг-
дек,  Президентимизнинг 2023 йил 23 февралдаги “Қишлоқ хўжалигида 
аҳоли бандлигини ошириш ва ер участкаларидан самарали фойдаланиш 
чора-тадбирлари тўғрисида”ги қароридан келиб чиқувчи долзарб вазифа-
ларга тўхталиб, мазкур ҳужжатнинг қабул қилиниши фермер хўжаликлари-
га қўшимча имтиёзлар яратишини таъкидлади. Мулоқотда қатнашган фер-
мерларнинг мурожаат-таклифлари ёзиб олинди. 

СУРХОНДАРЁ

САЙЛОВЧИНИНГ 
САВОЛИ КЎП

Олий Мажлис Қонунчилик палатаси депутатлари, O‘zLiDeP  фрак-
цияси аъзолари Ҳазратқул Хўжамқулов ва Фахриддин Саматов Бойсун 
ҳамда Шеробод, Жарқўрғон туманлари сайловчилари билан учрашувларда 
мактаблар фаолияти, тадбиркорлик субъектлари, маҳаллаларда олиб бо-
рилаётган ишлар билан яқиндан танишишди.

Ҳ.Хўжамқулов дастлаб Бойсун тумани Оби маҳалласи ҳудудида “Фир-
давс невмедикал” МЧЖ томонидан умумий қиймати 7 млрд сўмга тенг бўл-
ган тиббий клиниканинг қурилиш жараёни билан танишди. Шундан сўнг шу 
туманга қарашли Газа маҳалласида барпо этилаётган 6 гектар майдондаги 
Ёшлар саноат ва тадбиркорлик зонаси фаолиятини туман ҳокими ҳамда му-
тасаддилар иштирокида ўрганди. Шеробод тумани Тароқли маҳалласидаги 
“Тожиев Соҳиб” оилавий корхонасининг кредит олиш билан боғлиқ, анор-
чиликка ихтисослашган “Сардорбек-Султонбек-Самир-Далер” МЧЖ ҳамда 
“Азизбек-Шеробод-Экспорт” фермер хўжалигининг кредит қарздорлиги-
ни тўлаш муддатини узайтириш масалаларини ижобий ҳал этиш чоралари 
кўрилди.

***

 O‘zLiDeP  фракцияси аъзоси Фахриддин Саматов эса Жарқўрғон 
туманидаги Қорақурсоқ ҳамда Халқобод маҳаллаларида янги қурилган 
биноларни кўздан кечириш билан бирга мавжуд муаммоларни ҳам ўр-
ганди. Унга депутат ёрдамчиси Ш. Аҳмедов, халқ депутатлари туман 
кенгаши котибият мудири А. Саманов, “Саховат ва кўмак” жамғарма-
си раиси С. Асадов ҳамроҳлик қилди. Халқобод маҳалласидаги фуқа-
ролар йиғини биноси ва оилавий шифокорлик пунктларида яратилган 
шарт-шароитлар ҳам эътибордан четда қолмади. Иккала бино ҳам таъ-
мирталаб экани, ичимлик суви, тиббий жиҳозлар йўқлиги, лаборатория-
да қўлланаётган аппаратлар эскириб кетгани маълум бўлди. Таҳлиллар 
учун 20-25 км узоқликдаги туман марказига бориб-келиш ноқулайлик 
туғдираётгани бўйича фуқаролар мурожаат қилишди. Ушбу муаммони 
бартараф этиш, айниқса, маҳалла ҳудудига ичимлик суви олиб келини-
ши ҳамда оқова сув тизимлари объектларини қуриш, маҳалла йўлларини 
таъмирлаш билан боғлиқ ишлар 2023 йил ҳисобида амалга оширилиши 

кўзланган. Бироқ уларга давлат бюджетидан ажратилиши режалашти-
рилган маблағларда муаммолар борлиги аён бўлди. Депутат мазкур 
масалаларни ўз назоратига олган ҳолда тегишли вазирликларга сўров-
номалар чиқарадиган бўлди. Шундан сўнг, тўрт йилдан бери тўшакка 
михланиб қолган Асқар Хожжатов ҳолидан хабар олди. Кўмакка муҳтож 
беморнинг даволаниши учун тиббий ордер олиш ҳамда моддий ёрдам 
кўрсатилишида амалий кўмак бериладиган бўлди. 

НАВОИЙ

ЁШ МУТАХАССИСЛАРГА 
ТАЛАБ КАТТА

Олий Мажлис Қонунчилик палатаси депутати, O‘zLiDeP  фракция-
си аъзоси Ақшагул Тулегенова вилоят ҳудудий партия ташкилоти ва 
Конимех туман ҳокимлиги масъуллари билан бирга “Навоий барака чевар-
лари” МЧЖда бўлиб, корхона фаолияти билан яқиндан танишди, муаммо-
ларини ўрганди. Корхона раҳбари Дилрабо Саидова тадбиркорлик фао-
лияти билан таништирар экан, экологик тоза, арзон ва сифатли текстил 
маҳсулотлари ишлаб чиқараётгани, айниқса, бу борада инновацион ғоя-
ларни амалиётга жорий этиш замон талаби эканини таъкидлади. Тадбир-
кор корхона тармоғини янада кенгайтириш ниятида эканини, бунинг учун 
ёш, интилувчан, соҳа бўйича замонавий билимга эга мутахассисларга эҳти-
ёж борлигини билдирди. 

Депутат туман ҳокимлиги оила ва хотин қизлар бўлими бошлиғи 
С. Написовага “Ёшлар дафтари”даги ишсизларни корхонанинг ўзида 
касбга ўқитиш ва иш билан таъминлаш,  касб-ҳунар мактаби раҳбарияти 
билан келишган ҳолда ўқувчиларни бу ердаги жараён билан таништи-
риш, ишга жойлаштириш бўйича аниқ, манзилли тадбирларни белгилаш 
таклифини берди. 

ФАРҒОНА

МАСАЛАЛАР ЖОЙИДА 
ҲАЛ БЎЛДИ

Олий Мажлис Қонунчилик палатаси депутати Мавлуда Хўжаева-
нинг Ўзбекистон туманидаги ўрганишлари қизғин кечди. Сайловчилар би-
лан учрашувнинг илк манзили тумандаги 31-умумий ўрта таълим мактаби 
бўлди. Ўқувчилар билан мулоқотда мамлакатимиз таълим тизимида олиб 
борилаётган ислоҳотлар, соҳага тегишли қабул қилинаётган қарор ва фар-
монлар ҳақида сўз борди. Шундан сўнг яратилган шарт-шароит, тўгараклар 
фаолияти билан яқиндан танишиб, ёшларнинг мустақил фикрини камол 
топтиришга хизмат қиладиган, ижодкорликка йўналтирувчи натижали таъ-
лимни ташкил этишга қаратилган таклифлар берди. 

Айтиш жоизки, тумандаги 4-мактаб ҳам депутатнинг саъй-ҳаракати 
билан давлат дастурига киритилиб, қўшимча бино қуриш учун бюджет-
дан 3 млрд 600 млн сўм маблағ ажратилган эди. Бугунги кунда мазкур 
таълим масканида 340 нафар ўқувчи таҳсил олмоқда. Депутат ўқитувчилар 
билан суҳбатлашиб, мактабнинг моддий-техник базасини яхшилаш бўйича 
маслаҳатларини билдирди.

Халқ ноиби туманнинг энг чекка ҳудудида жойлашган Ҳотамтой маҳал-
ласида ҳам сайловчилар билан учрашиб, уларни қийнаётган, ўйлантира-
ётган муаммоларини ўрганди. Мазкур учрашувда Анваржон Файзуллаев, 
Салимжон Акбаров, Гулнорахон Отажонова, Шерзодбек Сатторовнинг му-
аммолари жойида ҳал этилган бўлса, айрим фуқароларнинг масалаларига 
қонуний тушунтиришлар берилди. Муддат талаб этиладиганларига масъул-
лар бириктирилиб, назоратга олинди.

НАМАНГАН

ДЕПУТАТ КИТОБХОНЛИК 
ТАРҒИБОТИДА ҲАМ ФАОЛ 

Олий Мажлис Қонунчилик палатаси депутати, O‘zLiDeP  фракция-
си аъзоси Зафар Худойбердиев иштирокида ўтказилган мулоқотлар ҳар 
доим қизиқарли бўлади. Бу гал халқ вакили Норин туманида янги қуриб 
битказилган 43-мактабнинг очилиш маросимида ҳоким Жўрабек Нурматов 
билан бирга иштирок этди. Депутат ўз сўзида давлатимиз раҳбари илгари 
сурган тараққиёт стратегиясининг мазмун-моҳияти ҳақида гапирди. Айниқ-
са, стратегияда аҳолига ахборот-кутубхона хизматини кўрсатишни янада 
ривожлантириш, китобхонликни кенг оммалаштириш ҳамда “Китобсевар 
миллат” умуммиллий ғоясини рўёбга чиқариш бўйича белгиланган муҳим 
вазифаларни санади. Ёшларга яратилаётган шароитлардан оқилона фой-
даланиб, билим ва тафаккурларини бойитиш мақсадида кўплаб китоблар 
ўқишлари лозимлигини уқтирди. 

Шундан сўнг парламент депутати яна бир янги қурилган муассаса – 
38-мактаб фаолияти билан танишди. Бу ерда келгусида амалга ошириш 
лозим бўлган ишлар бўйича мутасаддиларга фикр-мулоҳазаларини бил-
дирди. З. Худойбердиев яқинда фойдаланишга топширилган 27-МТТ ва 
таъмирлаш ишлари давом этаётган 35-МТТда ҳам бўлиб, зарур кўрсатма-
ларини бергач, Кемабоши маҳалласи аҳли билан учрашди. Уларни қийнаёт-
ган муаммоларини тинглаб, саволларига жавоб берди. 

ЖИЗЗАХ

БАХМАЛДА 
АҲВОЛ ҚАНДАЙ?

Олий Мажлис Қонунчилик палатаси депутати  Феруза Ниғматова-
нинг Бахмал туманида сайловчилар билан учрашувида ҳокимлик ва мута-
садди ташкилотлар вакиллари ҳам ҳозир бўлгани аҳоли мурожаатларини 
жойида ҳал қилиш имконини берди. Шундай мулоқот туман Халқ қабулхо-
наси вакиллари иштирокида  ҳам ташкил этилди.  Депутат ҳудудда ўтган 
йили инвестиция дастури асосида бунёд  этилган  ва реконструкция қилин-
ган 85 ва 83-умумтаълим мактаблари фаолияти билан танишди. Масканлар 
ҳали ҳамон тўлиқ жиҳозланмагани аниқ бўлди. Жумладан,  83-мактабга ош-
хона, кутубхона, спорт жиҳозлари етказиб берилмаган, 85-мактабдагилар 
ҳам компьютер ва бошқа ўқув жиҳозларини интиқлик билан кутишмоқда. 
Мутасаддилар билан камчилик сабабларига ойдинлик киритилди. Уларни 
бартараф этиш юзасидан чора-тадбирлар белгиланди. Депутат муаммо-
ларни ўз назоратига олди.

Ўрганишлар давом этмоқда.

Саҳифани “XXI asr” мухбири
Нурхон ЭЛМИРЗАЕВА тайёрлади.

ЯНГИ ЙИЛНИНГ УЧИНЧИ ОЙИ 
ҲАМ БОШЛАНДИ. АНЪАНАГА КЎРА, 
ҲАР ОЙ БОШИДА ОЛИЙ МАЖЛИС 
ҚОНУНЧИЛИК ПАЛАТАСИ ДЕПУ-
ТАТЛАРИ ЎЗЛАРИНИ САЙЛАГАН 
ҲУДУДЛАР АҲЛИ ҲУЗУРИГА 
БОРИБ КЕЛИШАДИ. ТАБИИЙКИ, 
БИРОР ВАКИЛ ЎША САЙЛОВ ОКРУ-
ГИГА ДАМ ОЛИШ Ё ТОМОША ҚИ-
ЛИШ УЧУН ҚАДАМ РАНЖИДА ҚИЛ-
МАЙДИ. АКСИНЧА, ОДАМЛАРНИНГ 
ТУРЛИ КЎРИНИШДАГИ МУРОЖААТ-
ЛАРИГА МАҲАЛЛИЙ ҲОКИМИЯТ 
ВАКИЛЛАРИ БИЛАН БИРГАЛИКДА 
ЕЧИМ ТОПИШ, КЎТАРИЛАЁТГАН 
МУАММОЛАРИНИ ИМКОН ҚАДАР 
ЎЗ ЖОЙИДА ТЕГИШЛИ ТАРТИБДА 
ҲАЛ ЭТИШГА КИРИШАДИ. 

O‘zLiDeP  ФРАКЦИЯСИ АЪЗОЛА-
РИДАН АЙРИМЛАРИ ФАОЛИЯТИГА 
НАЗАР ТАШЛАЙМИЗ. 

МУНОСАБАТ

БОШЛАНҒИЧ ПАРТИЯ ТАШКИЛОТЛАРИДА

Президентимизнинг ижтимо-
ий-иқтисодий ислоҳотларнинг 
бориши билан танишиш мақсадида 
Қашқадарё вилоятига ташрифи 
чоғида воҳадаги 6 та янги корхона ўз 
фаолиятини йўлга қўйди. Эндиликда 
Қарши туманидаги “Омад старт”, 
Қарши шаҳридаги “Китоб ип йиги-
рув”, Деҳқонобод туманидаги “Бахт 
текстил”, Шаҳрисабз шаҳридаги 
“Оқсарой текстил” ва “Пит-стоп” 
корхоналари ҳамда мебель фабрика-
сида минглаб йигит-қизларнинг 
бандлиги таъминланади. 

Эътироф этмоқ жоизки, сўнгги беш 
йилда вилоят иқтисодий салоҳиятини юк-
салтириш учун 10 миллиард доллар инвес-

тиция жалб қилинди. Тадбиркорлар сони 
2,5 баравар ортиб, қўшимча 325 мингта ян-
ги иш ўрни яратилди. Воҳамизда саноати 
ривожланмаган 8 та туман бор эди. Маҳал-
лий ишлаб чиқариш ривожлантирилгани бо-
ис мазкур туманларнинг вилоятдаги улуши 
36 фоизга етказилди. Янги-янги лойиҳалар 
амалиётга татбиқ этилиб, маҳаллий хомашё-
дан экспортбоп маҳсулотлар ишлаб чиқа-
риш йўлга қўйилди.  Бу йил ҳам вилоятимиз-
га 1,5 миллиард доллар инвестиция жалб 
қилиниб, 440 минг аҳолини даромадли иш 
билан таъминлаш режалаштирилмоқда.  

Ишлаб чиқаришни ривожлантириш –
янги саноат корхоналарини ишга тушириш 
демакдир. Уларнинг бетўхтов ва самара-
ли ишлаши учун электр энергияси талаб 
этилади. Тадбиркорликни  ривожланти-
риш орқали янги иш ўринлари яратиш учун 
вилоятда энергия таъминотини яхшилаш 
ниҳоятда зарур. Электр энергиясини та-
биий газ ёқиб ишлаб чиқараётганимизни 

ҳисобга олсак, ундан тежамкорлик билан 
фойдаланишни давр тақозо этаётир. Дав-
латимиз раҳбари қуёш ва шамол энерги-
ясидан самарали фойдаланиш борасида 
бир қатор амалий таклифларни ўртага 
ташлади.  Ўз уйида қуёш батареяси ўр-
натган фуқаро хонадонини электр билан 
таъминлабгина қолмай, ортиқчасини  дав-
латга сотиш орқали даромад топиши мум-
кин. Шамол қурилмаларини воҳамизнинг 
тоғ этаклари ёки электр энергия симлари 
етиб бормайдиган чўл ҳудудларида ўрна-
тиш электроэнергиядан фойдаланишнинг 
иктисодий самарадорлигини ошириб, кўп-
гина ишлаб чиқариш соҳалари, айниқса, 
чорвачиликни ривожлантиришда жуда қўл 
келишини  айтиб ўтди.

Президентимиз маҳаллий ишлаб чиқа-
ришни ривожлантириш орқали аҳоли банд-
лиги ва фаровонлигини ошириш учун қанча 
маблағ зарур бўлса, шунча маблағ йўналти-
рилишини таъкидлади.  Туман, шаҳарлар-

даги саноат зоналарида бўш турган май-
донларда 50 та лойиҳа  амалга оширилиб, 
2 мингта янги иш ўрни яратиш борасида му-
тасаддиларга кўрсатма берилди. Жойлар-
даги “ўсиш нуқталари”га тадбиркорларни 
жалб қилиш, уларни ҳар томонлама қўл-
лаб-қувватлаш  янги иш ўринлари яратишга 
яқиндан ёрдам беради.

Партиямизнинг асосий электорати 
бўлган тадбиркор ва ишбилармонлар учун 
шарт-шароит яратиш, янги лойиҳаларни 
амалиётга татбиқ этиш, ислоҳотларни жа-
даллаштиришга кўмаклашиш  дастурий мақ-
садларимизнинг бош ғоясини ташкил этади. 
Ушбу ташрифдан руҳланган депутатларимиз 
ва фаолларимиз вилоятда маҳаллий ишлаб 
чиқаришни ривожлантириш, ёшларни тад-
биркорликка йўналтириш орқали бандлиги-
ни таъминлаш борасида   партиявий лойи-
ҳаларни амалиётга татбиқ этиш юзасидан 
тушунтириш-тарғибот ишларини янада ку-
чайтиради. 

Давлатимиз раҳбарининг ҳар 
галги ташрифи воҳамизда янги-янги 
ташаббуслар сари йўл очади.  
Илгари Батош маҳалласининг 
чеккаси бўлган мазкур қишлоқ 
4 мингдан зиёд аҳоли истиқомат 
қилса-да, ислоҳотлардан бироз 
четда эди. Кейинги уч йил ичида 
Янги Батош маҳалласи номини 
олган ушбу маконда улуғвор ишлар 
амалга оширилди. Маҳалла ҳудуди 
ободонлаштирилди, янги тадбиркор-
лик субъектлари ишга туширилди.  
Тўқимачилик корхонаси, дорихона, 
мини банк, озиқ-овқат дўконлари ва 
хизмат кўрсатиш устахоналари  
ишлаб турибди.  

Мазкур ҳудуддан сайланган вилоят 
кенгаши депутати сифатида сайловчиларим 
билан мулоқотларда хотин-қизлар ўртаси-
да ишсизлик долзарб муаммо эканини жу-
да яхши биламан. Аҳоли турмуш шароити ни 

хонадонма-хонадон ўрганиш чоғида жуда 
кўп аёллар менга иш сўраб мурожаат эти-
шарди. Уларни ишга жойлаштиришда кат-
та қийинчиликларга дуч келганман. Не-не 
идораларга бош уриб, амалий ёрдам сўра-
ган пайтларим бўлган. Чунки бу ерда тад-
биркорлик субъектларини ҳисобга олма-
ганда, йирик саноат корхоналари деярли 
йўқ ҳисоби. Шу боис ташкил этиладиган 
касаначилик маркази хотин-қизлар банд-
лигини таъминлаш борасидаги қатор муам-
молар ечимига хизмат қилади. Президен-
тимиз марказда ёшлар ва хотин-қизларга 
ҳунар ўргатиш учун яратилаётган шарт-ша-
роитлар билан яқиндан танишиб, маҳаллий 
ҳунармандларни хомашё билан таъминлаш, 
аҳоли зич маҳаллалардаги коллежларнинг 
маълум хоналарини касаначиларга ажра-
тиш бўйича топшириқлар берди.

Янги Батошга туташ Батош, Хониён, Та-
раққиёт, Дашт, Жумабозор каби маҳалла-
ларда истиқомат қилаётган 24 мингдан ор-
тиқ аҳоли бандлигини таъминлашда муҳим 
аҳамият касб этадиган мазкур марказда 
нафақат тикувчилик, чармдўзлик, гилам-
чилик маҳсулотлари тайёрланади, балки 
уйда ўтирган хотин-қизларга касаначилик 

орқали ҳунар ўргатилиб, бандлиги таъмин-
ланади. Ҳоким ёрдамчиси ҳамда хотин-қиз-
лар фаоли кўмагида ишсиз фуқароларни 
аниқлаб, қизиқиш ва хоҳишларига кўра 
йўналишлар бўйича усталарга бириктириш-
ни режалаштиряпмиз. Энди касаначилар 
ишга келиши шарт эмас. Агар буюртмалар-
ни ўз вақтида тайёрлаб, сифатли маҳсулот 
чиқаришни эпласа, бемалол уйида ишлаши 
мумкин. Улар дастгоҳ ва зарур хомашё би-
лан таъминланади.  Буюртмачи ва касаначи 
ўртасида тузилган шартномалар ҳоким ёр-
дамчиси томонидан “Ягона меҳнат миллий 
тизими”га киритилади. Бу билан минглаб 
ёшлар ва хотин-қизлар меҳнат стажига эга 
бўлибгина қолмасдан,  ҳунарлари ортидан 
фаровон яшаш бахтига муяссар бўлишади. 

Вилоятдаги 80 та маҳаллада 6 мингдан 
зиёд аҳоли касаначилик билан шуғуллана-

ди. Президентимизнинг имзолаган қаро-
ри эндиликда улар учун кенг имкониятлар 
эшигини очади. Хусусан, жалб қилинган ҳар 
бир касаначи учун тадбиркорга 2 милли-
он сўмгача имтиёзли револьвер кредит ва 
1 миллион сўмгача фоизсиз ссуда берилади. 
Касаначи ўзини ўзи банд қилса, солиқ тўла-
масдан ҳам фаолият олиб бориши мумкин.  
Касаначиликка жалб қилинган эҳтиёж манд 
фуқаро 6 ой давомида ижтимоий нафақа 
олиши мумкин. Асбоб-ускуна ва хом ашё со-
тиб олишга 9 миллион сўмгача субсидия 
берилади. Касаначиларни жалб қилган тад-
биркор ва кластерлар учун фойда ва айлан-
ма солиғи, давлат мулки ижараси 2 бара-
вар камаяди. Бу имтиёзлар воҳадаги 150 та 
маҳалладаги ишсиз хотин-қизларнинг банд-
лигини таъминлаш, турмуш фаровонлигини 
оширишда қўл келади.   

РУҲ БЕРДИ, ҚАНОТ БЕРДИ БУ ТАШРИФ

КАСАНАЧИЛИК – 
ÁÀÍÄËÈÊ ÌÓÀÌÌÎÑÈ Å×ÈÌËÀÐÈÄÀÍ ÁÈÐÈ  

Шуҳрат АСЛАНОВ, 
O‘zLiDeP  Қашқадарё вилоят кенгаши раиси,
халқ депутатлари вилоят кенгаши депутати 

Исмигул ХУШМУРОДОВА, 
O‘zLiDeP  Қашқадарё вилоят кенгаши

раисининг аёллар масалалари бўйича ўринбосари, 
вилоят кенгаши депутати

Умиджон АБДУРАҲМОНОВ,
O‘zLiDeP Сиёсий 
Кенгаши Ижроия қўмитаси 
сектор мудири

Ҳар қандай партиянинг асосий таянчи бошланғич ташкилотидир. Саба-
би, меҳнат жамоаларида, маҳаллаларда фаолият юритаётган, бевосита жа-
моатчилик билан ишлайдиган, партия ғояларини ҳаётга татбиқ этиш йўлида 
бирлаштирадиган тузилма ҳам айнан қуйи бўғин. 

Айни шу митти сиёсий таянч нуқтаси фаолиятини такомиллаштириш бу-
гун устувор вазифалардан бирига айланган. O‘zLiDeP Сиёсий Кенгаши Ижроия 
қўмитасининг тегишли қарорига асосан шу йилнинг 15 февралидан эътиборан 
бош ланғич партия ташкилотларида ҳисобот-сайлов йиғилишлари бошлангани 
ҳам шу мақсад йўлидаги асосий қадамлардан. 

Икки ой давом этадиган мазкур муҳим жараён давомида БПТлар фао-
лияти хусусида аниқ хулосалар чиқарилади. Шунингдек, уларнинг ўтган йил-
даги фаолияти танқидий-таҳлилий равишда кўриб чиқилиб, жорий йилда 
бажарилиши лозим бўлган устувор вазифалар юзасидан партия фаоллари, 
маҳаллий кенгаш депутатлари иштирокида давра суҳбатлари ташкил этиш 
режалаштирилган.

Қайд этиш керакки, мазкур тадбирларда ушбу бўғинлар ишини баҳолаш, 
раис ва уларнинг ўринбосарларини сайлаш энг асосий вазифа. Зеро, бугунги 
кунда атрофига 1 миллион 300 мингга яқин партия аъзосини бирлаштирган  14 
минг 132 та қуйи БПТга муносиб етакчилар раҳбарлик қилиши истиқболдаги 
устувор вазифаларнинг муваффақиятли ҳал этилишида муҳим роль ўйнайди.

Бир сўз билан айтганда, БПТлар фаолиятини жонлантиришга давр олди-
мизга қўяётган талаблардан келиб чиқиб ёндашилмоқда. Бошланғич ташкилот 
фаолияти қанчалик самарали бўлса, партия кенгашларининг амалий ишлари 
салмоғи ҳам шунчалик ортади. Бу эса партиянинг жамиятда таъсир кучи, об-
рў-эътибори ошишига, дастурий мақсадлари рўёбга чиқишига хизмат қилиши 
шубҳасиз.

***
Яккасарой тумани “Ҳудудпойтахтгаз” Тошкент шаҳар филиалида 100 на-

фар партия аъзосини бирлаштириб турувчи O‘zLiDeP бошланғич партия ташки-
лотининг навбатдаги ҳисобот-сайлов йиғилиши бўлиб ўтди. 

Ушбу қуйи бўғин ўтган йил давомида бир қатор амалий ишларга қўл урди ва 
партия билан доимий ҳамкорликда ишлаб келмоқда. Хусусан, БПТ томонидан 
ёшларнинг бандлигини таъминлашга эътибор қаратилиб, 39 та тадбир ташкил 
этилди ва натижада 35 нафар йигит-қиз иш билан таъминланди. Шунингдек, 
тадбиркорларни қўллаб-қувватлаш ва муаммоли масалаларини ҳал этиш, ай-
ниқса, эҳтиёжманд оилалар ҳолидан хабар олиш, ёшларда тадбиркорлик кў-
никмаларини шакллантириш, партия аъзолари сонини кўпайтиришда ҳам фаол-
лик кўрсатилди. Ушбу ижобий ишларни амалга оширишда O‘zLiDeP Яккасарой 
туман кенгаши ва депутатларнинг ҳамкорлиги муҳим саналади. 

Йиғилишда қуйи бўғин томонидан ўтган йили амалга оширилган ишлар 
алоҳида эътироф этилди. Мазкур ташкилотнинг 2022 йилдаги фаолияти юза-
сидан ҳисоботи ижобий баҳоланди. Бошланғич партия ташкилоти раиси ва 
ўринбосари қайта сайланди ҳамда 2023 йилдаги устувор вазифалар белги-
лаб олинди.

O‘zLiDeP Тошкент шаҳар кенгаши 
матбуот хизмати

***
O‘zLiDeP Иштихон тумани кенгаши қошидаги 3-мактабда ўтган ҳисобот-сай-

лов йиғилиши ҳам қизғин кечди. Унда БПТ раиси сўзга чиқиб, кун тартибидаги 
масалаларга тўхталди, 2022 йил давомидаги фаолияти тўғрисида ҳисобот бер-
ди. БПТ аъзолари  2023 йил иш режасини тасдиқлаб олишди. Азиз Шакаров  
БПТ раиси этиб сайланди.

***
“Ўртасой-Янгиер” масъулияти чекланган жамияти қошидаги БПТ сайлови-

да С.Усмоновнинг ҳисоботи қониқарли деб топилди. БПТ раиси ва ўринбосар-
ларини қайта сайлаш таклифи бир овоздан маъқулланди. 

O‘zLiDeP Янгиер шаҳар кенгаши аппарат раҳбари Н.Бабаханов “Янги Ўзбе-
кистоннинг 2022–2026 йилларга мўлжалланган тараққиёт стратегияси ва 2023 
йил – “Инсонга эътибор ва сифатли таълим” йилида амалга оширишга оид дав-
лат дастури”даги белгиланган вазифалардан келиб чиққан ҳолда БПТнинг жо-
рий йилдаги устувор вазифалари тўғрисида тушунтириш берди.

***
O‘zLiDeP Ширин шаҳар кенгаши аппарат раҳбари иштирокида “Алоқа-

боғланмаси”даги БПТда ўтган  ҳисобот-сайлов йиғилиши ҳам савол-жавоблар-
га, таклиф-мулоҳазаларга бой тарзда ташкил этилди. Йиғилишда бошланғич 
партия ташкилоти раисининг ўтган йилдаги фаолияти ҳамда 2023 йил учун иш 
режасини тасдиқлаш ва БПТ раисини сайлаш кун тартибидаги асосий масала-
лардан бўлди.

***
O‘zLiDeP Чуст туман кенгаши аппарат раҳбари, депутат Р.Ҳакимов томо-

нидан туман халқ таълими бўлими ҳузуридаги бошланғич партия ташкилоти 
ҳисобот-сайлов йиғилишида асосий масалалар қаторида партия аъзолари 
сони ва фаоллигини оши риш каби долзарб мавзулар юзасидан суҳбат таш-
кил этилди.

Шунингдек, аҳолини қийнаб келаётган муаммоларни ўрганиш ва амалий 
ёрдам кўрсатиш  бўйича ҳам келишиб олинди.

Ҳудудий партия кенгашлари
матбуот хизматлари материаллари 

асосида тайёрланди.

ҒАЛВИР СУВДАН ҚАНДАЙ КЎТАРИЛЯПТИ? 

ҚУРОЛИМИЗ ҲАМ, 
ҚАЛҚОНИМИЗ ҲАМ 
МАЪНАВИЯТ БЎЛСА...

ОЧИҒИНИ АЙТГАНДА... 

НУҚТАИ НАЗАР

Ўтган асрнинг 80-йиллари билан бугунги 
тиббиёт ўртасидаги ривожланиш, тафовутни 
солиштирсак, фарқи еру осмонча.  У даврлар-
да техника ва технология ҳозиргидек тараққий 
этмаган, масалан, ўзим мансуб бўлган офталь-
мология соҳаси анча орқада эди. Шунинг учун 
ҳам 1984 йили қанча қаршиликларга қара-
масдан, кўриш нерви яллиғланиш касалликла-
рининг компьютер диагностикаси ва замона-
вий даволаш усулларини биринчи бўлиб 
таклиф этгандим. Бу ўша пайтда соҳада жуда 
катта янгилик сифатида баҳоланган. Бугун эса 
ўша тажрибалар ҳам ҳатто анча ибтидоий 
саналади, ишонсангиз. 

Энди замон ўзгарди, тараққиёт тезлашмоқда. Аввало, 
давлатимиз раҳбари, ҳукуматимиз халқимиз саломатлиги-
ни муҳофаза қилиш билан боғлиқ барча ислоҳотларнинг 
изчил амалга оширилиши бўйича кейинги беш-олти йил 
ичида жуда катта ташаббусларни ўртага ташлади. Маса-
лан, 2007 йили Республика ихтисослаштирилган кўз мик-
рохирургияси маркази, вилоятларда кўз шифохоналари, 
қолаверса, хусусий кўз касалликлари клиникаларига асос 
солиниши Ўзбекистоннинг ўзига хос офтальмология макта-
би яратилишига хизмат қилди. Айниқса, кейинги йилларда, 
бошқа соҳаларга кафолат беролмайман, лекин офтальмо-
логия тизимида қўлга киритилган ютуқлар, моддий-тех-
ник база ва мутахассислар малакаси бўйича жаҳоннинг 
исталган мамлакати билан бемалол рақобатлаша олиши-
миз мумкин. Хусусан, кўз микрохирургияси йўналишида 
катаракта, глаукома, тўр парданинг кўчиши ҳамда қовоқ 
соҳаси билан боғлиқ жарроҳлик амалиётларини ўтказиш, 
кўриш аъзоларини такомиллаштириш, ҳайвонлардан олин-
ган тўқималарни кўз касалликларини даволашда ишлатиш, 
янги дори-дармонларни қўллаш бўйича натижалар таҳли-
лини юритиш борасида ўзига хос тажриба мактаб лари яра-
тилди.

Оддий мисол: бундан 15–20 йил аввал катаракта, мио-
пия, птеригиум ва бошқа касалликларни жарроҳлик усу-
лида даволаш учун беморлар, албатта, 3–7 кун стационар 
шароитда ётқизиларди. Ҳозир-чи, эндиликда 80–90 фоиз 
жарроҳлик амалиёти лазер, ультратовуш аппаратлари ёр-

дамида микроинвазив, замонавий амбулатор жарроҳлик 
усулларида амалга ошириляпти. Беморларга ўша куннинг 
ўзидаёқ уйларига жавоб берилмоқда. Бу эса, биринчи нав-
батда, қатор қулайликлар яратишдан ташқари, вақт, маб-
лағ сарфини камайтирмоқда. 

Шифохоналарда янги дори-дармонлар ва жарроҳлик 
усуллари билан кўз касалликларини даволаш бўйича маҳо-
рат дарсларини ўтказиб келяпман. Ҳар йили юртимизнинг 
турли ҳудудларидан келган юзлаб ҳамкасбларим Тибби-
ёт ходимларининг касбий малакасини ривожлантириш 
маркази ҳузуридаги офтальмология кафедрасида малака 
оширади. Ҳеч иккиланмасдан, ишонч билан айта оламанки, 
бизнинг кафедрамизда кўз шифокорлиги мактаби яратил-
ганига кўп вақт бўлди. Замонавий технологияларга асос-
ланган кўз микрожарроҳлиги ва компьютер техникасини 
қўллаш бўйича илмий-амалий ишлар қилинди. Клиник оф-
тальмология, нейроофтальмология соҳалари бўйича 8 на-

фар тиббиёт фанлари доктори, 35 нафар тиббиёт фанлари 
бўйича фалсафа доктори ва фан номзоди, юзлаб клиник 
ординаторлар, минглаб кўз шифокорлари ва умумий ама-
лиёт шифокорлари тайёрланди ва малакасини оширди. 

Шу ўринда соҳадаги ютуқларни эътироф этиш баро-

барида айрим камчиликлар мавжудлигини ҳам инкор қи-
либ бўлмайди. Эндиги долзарб вазифалардан бири айнан 
шу нуқсонлар илдизини ҳам аниқлаб, уларга ечим излаш 
бўйича чора-тадбирлар белгилашдан иборатдир. Масалан, 
шифокорлар малакасини ошириш Тиббиёт ходимларининг 
касбий малакасини ривожлантириш маркази ва унинг фи-
лиаллари (Наманган, Сирдарё, Жиззах, Қашқадарё ва На-
воий вилоятлари)да муваффақиятли олиб борилмоқда. 
Шунингдек, тиббиёт ходимлари Ҳиндистон ва Россиядаги 
курсларда малака ошириб қайтишяпти. Шундай бўлса-да, 
менинг таклифим – шифокорлар малакасини ошириш си-
фатини янада яхшилаш масаласи ҳақида жиддий ўйлаб 

кўриш вақти етди. Асосийси, ҳар бир шифокорга тоифа 
ва лицензия бериш тизимини такомиллаштириш ҳамда хо-
димни ижтимоий, ҳуқуқий ҳимоя қилувчи тизимни ишга ту-
шириш керак.

Ваҳоланки, тиббиёт тараққий этган давлатларда ал-
лақачон соҳа бошқарув тизимига менежер ва маркето-
логлар кириб келганига анча бўлди. Бизда эса, тан олиш 
керакки, ҳали бу борада кескин ўзгариш сезилмаяпти. Ҳо-
зирда Европанинг ўзида мазкур соҳада ўқитадиган тўрт 
мингдан зиёд университетда бакалавриат, магистратура 
ва бир йиллик ўқув курслари фаолият кўрсатмоқда. Келгу-
сида хусусий клиника ишини юритувчи менежер ва марке-
тологлар тайёрлаш мамлакатимизда ҳам йўлга қўйилса, бу 
соҳага хориж тажрибаси татбиқ этилса, мақсадга мувофиқ 
бўларди деб ҳисоблайман. Чунки айнан хусусий клиника-
ларнинг иш бошқаруви тизими учун олий маълумотли, иқти-
содий ва тиббий билимга эга менежер ва маркетолог ларни 
тайёрлаш бугунги замон талабидир. Бунинг учун хориж 
университетлари билан шартнома тузиб, кўпроқ ёшлари-
мизни малака оширишга юбориш, юртимиздаги иқтисо-
диётга йўналтирилган олий таълим муассасалари ҳузури-
да дастлаб факультет, кейинчалик институт, университет 
миқёсида ўқитиш тизимини йўлга қўйиш мақбул. Бу каби 
долзарб вазифаларни ҳаётга татбиқ этиш, ўз нав батида, 
ёшларга чет тилини мукаммал ўрганиш талабини қўяди. 
Шу билан бирга, юқори тажрибага эга хорижлик мутахас-
сисларни таклиф этиб, маҳорат дарслари, тренинг лар ва 
ўқув курсларини ташкил қилиш, телевизион – масофавий 
диагностика ва даволаш усуллари кўламини кенгайтириш 
ҳам соҳа ривожида муҳим ўрин тутади. Шу билан бирга, 
интернет ресурслардан самарали фойдаланиш, муассаса 
имкониятларини кенг ёритиб бориш тиббиёт туризмини ри-
вожлантиришга ҳисса қўшади.  

Мухтасар айтганда, дунёда соғлиқни сақлаш соҳаси 
жадал ўзгараётган бир даврда ёшлар малакасини ошириш, 
жаҳон стандартлари ва талабларига жавоб берадиган ёш 
мутахассисларни тайёрлаш тиббиётимизни янада ривож-
лантиришда муҳим аҳамият касб этади.

ТИББИЁТ СОҒЛОМ РАҚОБАТСИЗ 
РИВОЖЛАНМАЙДИ Холиджон КОМИЛОВ,

Ўзбекистон Қаҳрамони, Тиббиёт ходимларининг
 касбий малакасини ривожлантириш маркази 

офтальмология кафедраси мудири, 
тиббиёт фанлари доктори, профессор

БИР САВОЛ МЕНИ ДОИМ 
ЎЙЛАНТИРАДИ: “ЮКСАК МАЪ-
НАВИЯТЛИ ЖАМИЯТ ҚУРИШ 
ЙЎЛИДА, АВВАЛО, НИМАЛАРГА 
ЭЪТИБОР ҚАРАТИЛАДИ?” 
ЖАВОБИ ЭСА БИР ҚАРАГАНДА 
ЖУДА ОСОН – ЁШЛАР ТАРБИЯ-
СИГА ЭЪТИБОРДАН БОШЛАШ 
КЕРАК ҲАММАСИНИ! БУГУН 
ДАВЛАТИМИЗ РАҲБАРИ БОШ-
ЧИЛИГИДА АЙНИ ШУ МАСАЛА-
ДА ОЛИБ БОРИЛАЁТГАН 
ИШЛАР МОҲИЯТИДАН ҲАМ 
АНГЛАШ МУМКИН БУНИ.

Ҳозирги глобал маконда сиёсий,  
иқтисодий, ғоявий қарама-қаршиликлар 
ниҳоятда кучайган. Кўриб турибмиз бари-
ни. Шу сабаб ҳам ёш авлод тарбиясининг 
ўрни ва аҳамияти ҳар қачонгидан муҳим-
лиги ҳеч кимга сир эмас. 

Хўш, бугун ахборот асрида болала-
римизни бузғунчи ғоялардан, мафкура-
вий хуружлардан қандай ҳимоя қиламиз? 
Тақиқлаш, чеклаш орқалими? Йўқ. Бу эн-
ди имконсиз. Имкони бўлганда ҳам нати-
жаси биз кутгандек бўлмаслиги мумкин. 
Шу тобда ҳинд давлат арбоби Маҳатма 
Гандининг бир гапи ёдга тушди: “Уйимиз-
га тоза ҳаво кириши учун деразани очсак, 
у билан бирга чанг-тўзон ҳам киради”.
Жуда доно фикр. Айни пайтда юқорида 
қўйил ган саволга жавоб ҳам.  

Жаҳолатга қарши маърифат, ғояга 
қарши ғоя билан курашиш зарур, деган 
тамойил ҳамон долзарб. Таълим тизи-
мининг маънавий-ахлоқий мазмунини 
ошириш, ёшларга мустақиллик ғоялари, 
миллий аънаналарига содиқлик руҳини 
чуқур сингдириш, уларда ёт ғоя ва маф-
кураларга нисбатан иммунитет ва танқи-
дий тафаккурни мустаҳкамлаш бўйича 

кенг кўламли иш олиб бориш устувор 
вазифа бўлиб қолмоқда. Агар ёшлари-
мизни маънавий етук этиб тарбияла-
сак, ҳеч қандай хавфдан қўрқмасак ҳам 
бўлади. Чунки маънан баркамол, ўзли-
гини англаган  киши ҳар қандай вазият-
да, ҳар қандай пайт да яхшини ёмондан, 
оқни қорадан ажрата олади, ҳеч бир ту-
зоқ уни ўз домига тортолмайди. Бундай 
пайтда қурол ҳам, қалқон ҳам маънави-
ятдир.

Айни мақсадга эришиш учун бир ки-
ши, бир ташкилот ишлаши камлик қилади. 
Биз депутатлар ҳам бир ёқа, бир енг бў-
либ бу майдонда фаол бўлишимиз шарт.

Равшан ФОЗИЛОВ, 
O‘zLiDeP Тошкент шаҳар 

кенгаши раиси, Халқ депутатлари  
Тошкент шаҳар кенгаши депутати



2-mart 2023-yil 9 (1007)

www.21asr.uz

@XXIasroffi  cial6

НАШР КЎРСАТКИЧИ: 406

Навбатчи муҳаррир:
Фаррух ЖАББОРОВ

MUASSIS: TADBIRKORLAR VA ISHBILARMONLAR HARAKATI – 
O‘ZBEKISTON LIBERAL-DEMOKRATIK PARTIYASI

1 2 3 4 5 6Таҳрир ҳайъати:
Телефонлар:
қабулхона – 
71 215-63-80 
(тел./факс).

Обуна ва реклама 
бўлими – 

71 255-68-50.

“XXI asr” ижтимоий-сиёсий газетаси 
Ўзбекистон Матбуот ва ахборот 

агентлигида 2011 йил 14 июнда 0009-рақами билан 
рўйхатдан ўтказилган.

“Шарқ” нашриёт-матбаа акциядорлик 
компанияси босмахонасида чоп этилди.

Корхона манзили: 
Тошкент шаҳри Буюк Турон кўчаси 41-уй.

Газета офсет усулида, А-2 форматида 
босилди. Ҳажми – 3 босма табоқ. 

Буюртма рақами: Г – 345 
Адади: 10676

Баҳоси келишилган нархда.
Топширилди – 21:00

Газета таҳририят компьютер марказида
терилди ҳамда дизайнер

Маъруфжон Раҳмонов
томонидан саҳифаланди.

Таҳририятга келган қўлёзмалар тақриз 
қилинмайди ва муаллифларга 

қайтарилмайди.

© “XXI asr”дан олинган маълумотларга манба 
сифатида газета номи кўрсатилиши шарт. 

Муаллифлар фикри таҳририят нуқтаи 
назаридан фарқ қилиши мумкин.

Таҳририят манзили: 
Тошкент шаҳри 

Нукус кўчаси 73А-уй.

электрон почта:
xxi_asr@umail.uz
xxi_asr@mail.ruБош муҳаррир 

Норқобил ЖАЛИЛОВ 

Актам ХАИТОВ
Дилшод ШОУМАРОВ

Шуҳрат БАФОЕВ
Мавлуда ХЎЖАЕВА

Сирожиддин САЙЙИД
Адҳам ШОДМОНОВ

Виктор ПАК 
Насимжон АЛИМОВ

Сардор 
МУСТАФОЕВ
(Бош муҳаррир 

ўринбосари)

МОҲИЯТ
ОЙНАЭҲТИРОМ

БУЮКЛАРНИНГ 
ОНАЛАРИ
БУЮК БЎЛГАНМИ?

ҚИСҚАРТМА   
АТАМА КИМГА 
КЕРАК?

...Ижтимоий тармоқларда роса 
тортишув авжига чиққанига кўзим 
тушди. Нима экан десам, қайси-
дир ташкилотдаги лавозим эгаси-
нинг узундан-узун аталиши ҳақи-
да гап борарди. Эринмай санаб 
чиқдим – ушбу лавозим аталиши 
озмас, кўпмас, нақ 32 сўздан 
иборат экан. Ўн қайта ўқинг, юз 
марта такрорланг, ўлай агар 
эсингизда қолмайди. 

Шу лавозимга тайинланган биродаримиз-
дан танишлари қаерда, ким бўлиб ишлаяпсан, 
деб сўраб қолса, нима деб жавоб беришини 
кўз олдимга келтирдим. Тўлиқ айтиши учун 
(агар ёдлаб олган бўлса, албатта!) бирор беш 
дақиқалар кетар-ов. Охирини айтгунча бошла-
мадаги сўзлар унут бўлади-қўяди.

Ёдингизда бўлса, бурун халқ таълими ти-
зимининг туман бўлимлари учун ана шундай 
узундан-узоқ ғалати атама истеъмолга кири-
тилганди. Шу қисқартмани қанчалик уринмай 
сира ёдда сақлай олмасдим. Тизимдан бирор 
мақола ёзиш керак бўлиб қолса, Ҳазорасп ту-
ман газетасида ишлайдиган иним Дониёрдан 
телефон орқали сўрардим. У ҳар сафар кула-ку-
ла ўша атамани содда қилиб тушунтирарди. 
Бир гал Дониёрга ҳазиллашдим: “Шу атамани 
Ўзбекистонда тўлиқ биладиган ягона инсон 
сен бўлсанг керак”.

У афсусланиб кулганча: “Туманда десан-
гиз, тўғридир балки. Негаки, маориф соҳасида 
ишлаётган масъуллар ўзлари ҳам хатосиз айта 
олишмайди, баъзида қўнғироқ қилиб мендан 
сўрашади”, деганди.

Энди эслатаман сизга ўша ғалати қисқарт-
мани: “ХТМФМТТЭ бўлими”. (Дарвоқе, қайси-
дир ҳарфи кичик ёзилармиди?) Қисқартманинг 
узайтирилган кўриниши шундай – Халқ таъли-
ми муассасалари фаолиятини методик таъмин-
лаш (ва) ташкил этиш. 

Узоқ йиллар соғлиқни сақлаш тизими-
да ишлаган таниқли бир шифокор ғалати 
қисқартма ҳақида гап кетганида ҳазилми-чин-
ми мана бу таклифни айтганди: “Агарда соғ-
лиқни сақлаш тизимида ҳам шундай атамани 
истеъмолга киритиш керак бўлса, тахминан 
шундай бўлади: ХСМҚЮКООСД бўлими. Маз-
муни – Халқ соғлигини муҳофаза қилиш, юқум-
ли касалликларнинг олдини олиш, сифатли да-
волаш. Қалай?”

Яхшиям, бу жумбоқли атамагача етиб кел-
мадик.

Кўпчилик, бундай атамалар ўзгаришлари-
га эътибор ҳам бермайди. Катта авлод вакил-
лари бир сўз билан “маориф”, ўрта яшарлар 
эса “халқ таълими”, аксар тилибузуқлар эса 
“районо” деб қўя қолишади.

Турли узундан-узун ва ҳатто сал ихчамроқ 
қисқартма отлар нимани ўзгартиради? Бу би-
лан соҳа гуркираб кетса гўргайди. Икки ўртада 
давлат ғазнасининг қанчадан-қанча маблағла-
ри кўкка совурилишини айтмайсизми. 

Нега дейсизми? Атамалар ҳар ўзгаргани-
да бир-икки маъмурий бино пештоқига ёзи-
ладиган осиғлиқ тахталар ўзгарибгина қол-
майди, балки тизимдаги барча муассасаларда 
бу ҳолат такрорланади. Биргина таълим ти-
зимида юртимизда ўн мингтача мактаб бор-
лигини айтсак, чиқимнинг кўлами дарҳол кўз 
олдимизга келади. Бунга  барча муассасалар-
нинг муҳр ва тамғалари ўзгартирилишини ҳам  
қўшиб қўйинг.

Қисқартмаларнинг турли департамент, 
қўмита ва инспекциялар номларига  тақалиши-
ни ҳам кўп учратамиз. Нуқта-вергулсиз, фао-
лиятини мижғовлаб тушунтирадиган атамалар. 
Одамлар тилини оғритиб, бош қотириб бу ата-
маларни тўлиқ айтмайди – оддийгина қилиб 
“департамент” ёки “инспекция” деб қўя қўйи-
шади.

Яқинда бир бадиий-маърифий кечада 
қатнашдик. Дам соз, дам суҳбат тарзида ўтган 
тадбирда қадим Хоразм мақомлари ижро қи-
линиб, тингловчиларни сел қилди. Бошловчи 
йигит “Энди навбат намунали мақомчилар ан-
самбли қатнашчиларига!” деб эълон қилгани-
да ёнимда ўтирган кекса санъаткор “Намунали 
дегани нима?” деб сўраб қолди. Елка қисдим. 
Тўғриси, ансамблнинг “намунали” ёки “наму-
насиз” эканини энди эшитиб туришим эди. Бир 
вақтлар ҳаёт тарзимизга “намунали тураржой” 
дегани кириб келган. “Намунали”лиги шунда 
бўлдики, номутахассис кадрлар томонидан 
тезда бунёд этилган бундай тураржойлар ҳам 
остидан, ҳам устидан дарз кетиб, яшовчилар-
нинг ҳафсаласини пир қилди, холос.

Минг йиллар муқаддам яратилган мақом-
ларни маромига етказиб куйловчи ансамбль 
атамасига “намунали” сўзи қаердан ва ни-
ма учун қўшилиб қолди? “Хизмат кўрсатган”, 
“халқ ансамбли” каби сифатлашларни тушу-
ниш мумкин. Бу хизмату эътироф натижасида 
қўлга киритиладиган унвон белгиси. Атамада-
ги  “намунали” сўзи, маълумки, эътироф эмас. 
Кимдир томонидан ўйлаб топилган ва сираям 
ёпишмай турган атама.

Қисқартмалар ўз номи билан қисқа ва 
барча учун тушунарли, шу билан бирга, истеъ-
молга тез кирадиган бўлиши керак эмасми?! 

Акс ҳолда, юқорида эслатганимдек, бош-
қотирма жумбоқ бўлиб, кўпчиликнинг кулгиси-
ни уйғотади, холос.

Уч йилча аввал бир латифа машҳур бўл-
ганди. Хонқаликлар азалдан ит уриштиришга 
ҳавасманд. Бир вақтлар тўйларида қўчқорлар 
қаторида итлар жангига ҳам гувоҳ бўлардик. 
Бешариқлик бир итбоз айтибдики: “Хонқада ит 
маркази очилибди, бизларга ҳам эътибор бе-
рилибди-ку! Ана энди аканг қарағайнинг давру 
даврони келди”.

Бу ҳар бир туман марказида “IT марказ” 
дегани очилганида тўқилган латифа. Аслида 
бошқача мазмун ташийдиган бундай атамалар 
ҳақида ҳам ўйлаб кўриш керакмикан?     

Рўзимбой ҲАСАН,
“ХХI asr” мухбири

Хаёлот олами чексиз. Поёнсиз 
кенглик гўё. Адоғсиз коинотдек. 
Бу не мўъжизалигини англаш учун 
ўй сурганда ҳам яна шу фазога 
қайтиб қолади инсон. Баъзан 
шунақа хаёллар банд этадики, 
улар нафақат кун, балки ой 
давомида мудом ўйимда бўлади. 
Масалан, анчадан бери довруғи 
дунёга достонлар – буюк шахс-
ларнинг оналари қандай аёллар 
бўлган экан, деган савол атрофи-
да мулоҳаза юритаман. Айни 
мавзуда бирор маълумотга дуч 
келиб қолсам, дарров охиригача 
ўқийман. Тилла топгандек қуво-
ниб кетаман.

Англадимки, волидалар васфида Ҳаз-
рат Навоий ҳамон пешқадам. Асрдош ижод-
корлар орасида эса Абдулла Ориповга ета-
диганини топиш душвор экан. Қаҳрамон 
шоиримизнинг “Она деган ном...”, “Ўзбек 
онаси” ёки “Онамни эслаб” каби оҳанрабо 
янглиғ шеърлари миллионлаб мухлислар 
қалбини забт этгани рост.

Низомиддин Мир Алишер онани яра-
тувчи шахс ва дўсту анис санаган. Аввалла-
ри ожиза аталган аёллар аслида жамиятнинг 
муҳим бўғини эканини урғулаган. “Маҳбуб 
ул-қулуб”да хотинлар эркакларнинг ижтимо-
ий фаоллигига ижобий таъсир кўрсатишига 
ишора берган. Аёл сиймосидаги ҳаё, иффат 
ва вафони жуда қадрлаган Навоий бобомиз 
қарийб беш ярим аср илгари “Пок хотунлар 
оёғининг изи юз туман нопок эрдин яхшироқ” 
дея битганида нечоғли ҳақ эди.

Орадан беш юз йил ўтиб, Абдулла 
Ориф аёлнинг, онанинг қутлуғ мақомини 
шундай баён этди:

Шўрлик одамзоднинг толеи учун
Энг аввал оналар қилсин ибодат.
Зора, гуноҳлардан пок бўлгай очун,
Оналар ўтинчи топиб ижобат.

Каъба қопқасида турган, эй посбон,
Аввал оналарнинг очгин йўлларин,
Оналар пойига тиз чўк ўшал он,
Тавоф қил, кўзга сурт, ўпгин қўлларин.

“Оналарнинг энг буюги – Омина она-
миз!”. Ҳамкасбларимдан бири айтган бу 
гап изланишимга мисли муқаддима бўлди. 
Тўғри-да, пайғамбаримиз(с.а.в.)нинг воли-
даи муҳтарамалари қандай аёл бўлганини 
яхши билиш ҳаммамизга жоиз. Аллоҳнинг 
ҳабибини дунёга келтирган зотни қанча ша-
рафласак кам. 

Улуғлар ҳақида ўйлаганда ажиб ҳолат-
лар кўз олдимизда намоён бўлади. Тасодиф-
ми ё тақдир битигими, Имом ал-Бухорий ҳам 
ёшлигидаёқ отадан етим қолиб, онаси бағри-
да улғайган. Волидаси уни энг юксак даража-
да билимли, энг гўзал одоб соҳиби сифатида 
тарбия қилган. Ҳамиша ўғлини таълимга рағ-
батлантирган, яхшилик эшикларини зийнат-
лантириб кўрсатишга ҳаракат қилган. Дил-
банди ўн олти ёшга етганида у билан бирга 
ҳаж зиёратига бориб, ўғлини ўша ерда қол-
дирган. Вақти келганда шу бола ота юртига 
Имом Бухорий бўлиб қайтган...

Буюклардан буюклар дунёга кели-
ши хусусида бундай ҳаётий мисоллар кўп. 
Ўрта асрнинг беқиёс қомусий олими Абу 
Райҳон Берунийни билмаган ким бор?! 
Муаррихларнинг таъкидлашича, у билган 
ва амалий тадқиқот тарзида шуғулланган 
соҳалардан кўра, у ўрганмаган тармоқларни 
санаб чиқиш осонроқ. Маълумки, кўҳна Хо-
размда математика, астрономия, геодезия, 
география фанлари тараққий этган. Илмга 
қизиққанлар узоқ-узоқ юртлардан Кот (Кат)
га келишган. Улар орасида нафақат хитой-
лик ва румлик, балки испанияликларни ҳам 
учратиш мумкин бўлган. 

Хўш, ана шундай муҳитда ақлини та-
ниган Берунийнинг ёшликдан илмга меҳр 
қўйи шига ким сабабчи бўлган? Онаси, ал-
батта. Абу Райҳоннинг ўзи ёзиб қолдирга-
нидек, онаси ўтин териш билан тирикчилик 
ўтказиши баробарида фарзанди қалбида 
билим чўғини ёқа олган. Афсуски, жаҳон 
тан олган Берунийнинг оила аъзолари, 
ота-онасининг исми-шарифлари ҳақида 
бош қа маълумот сақланиб қолмаган. Лекин 
муҳтожликдаги оддий ўтинчи аёлнинг ўғли 
шу даражага етиши яна бир жиҳат бўйича 

кўзимизни очишга хизмат қилиши тайин. У 
ҳам бўлса, бугун айримларнинг қўли кал-
талиги, хонадонидаги етишмовчилиги боис 
боласини ўқитмаслигидек балодан воз ке-
чишга ундашидир. Яъни фарзанд вақтида 
оқила аёлнинг тарбиясини олса, таълимга 
тўғри йўналтирилса – камбағаллик илмга 
тўсиқ бўла олмайди. Ушбу ҳодиса Беруний 

ва унинг онаси мисолида аллақачон исбот-
ланган.

Жаҳон тиббиётининг асосчиси Ибн Си-
нони ҳам бухоролик Ситора исмли бир аёл 
туққан. Оналикнинг юксак масъулиятини 
теран англаган бу зот  Афшона қишлоғида 
ўғлига тарбия берар экан, энг аввало, ун-
га ҳар нарсанинг моҳияти юзасидан “Ни-
ма учун?” деган савол билан қизиқишни 
ва унга жавоб топишни ўргатган. Тарбия-
нинг таъсирини қарангки, мактабда Ибн 
Сино болаларнинг энг кичиги бўлишига қа-
рамай, ҳаммадан яхши ўқиган. Устози Ха-
тиб Убайдни турли саволлар билан кўмиб 
ташлаган. Осон қутулишни истаган домла 
эса  “Қуръонни ўргансанг, барча саволла-
рингга жавоб топасан”, дейди. Шу сабабли 
Ибн Сино ўн ёшгача Қуръонни тўлиқ ёдлаб 
олади. Бошқа фанлар билан шуғулланишни 
ҳам унутмайди. Чунки унинг “нима учун”чи-
лиги ҳеч тугамас, ўқиган сайин ўқигиси ке-
лаверарди. Билганлари билан атрофдаги-
ларни лол қилаверарди. Ҳайратланарлиси 
шуки, ҳозиргача лол қолдирмоқда.

Мана, онанинг тарбия жараёнидаги 
биргина тўғри ҳаракати неларга қодирлиги-
га яна бир мисол сизга!

Дарвоқе, ҳеч қандай таърифга 
муҳтож бўлмаган буюк Амир Темурнинг 
онаси ҳам маърифатли бўлгани хусусида 
маълумотлар мавжуд. Такина (Тегина) хо-
тун исмли муҳтарама зот Бухорода Тож 
аш-шариа (Шариат тожи) тахаллуси би-
лан танилган Убайдулла ибн Масъуднинг 
авлодидандир.

Улуғ Соҳибқирон кейинчалик она-
си хотирасига бағишлаб Шаҳрисабзда 71 
метрлик баландлиги билан ҳамма жойдан 
кўриниб турадиган дунёга машҳур обида 
–  Оқсарой ёдгорлигини бунёд эттиргани 
ҳам унинг дастлабки тарбияни кимдан ва 
қандай олганининг далилидир. Миннатдор 
фарзанднинг волидасига қўйган бетакрор 
ҳайкалидир асли айни иншоот.

Энди ўзингиз ўйлаб кўринг: Такина хо-
тун Темурбекка ҳалол луқма едириб, олий 
мақсад ва зафарли йўлни кўрсатмаганида 
ўғли шунчалик шону шавкатга эриша олар-
миди?!

Бу бир тарих, ўтди даврон – кетди 
замон, дейишга шошилмасдан яқин ўт-
мишимизга мурожаат қилсак ҳам, бо-
ла тарбиясида барибир она бирламчи 
ўринда эканига гувоҳ бўламиз. Маз-
кур ҳақиқатни жадидлар номини олган 
илғор боболар ҳам қайта-қайта исбот-
лаб берган.

Жадид зиёлилари хотин киши, албат-
та, ўқимишли бўлиши кераклигини уқти-
ришган. Зотан, аёл маърифати оқилона 
ҳаёт кечирмоқ, атроф-муҳитни ўнгламоқ, 
ҳақ-ҳуқуқларга эга чиқмоқ учун даркор 
дейишган. Шунинг учун ҳам жадидчилар 
аёлларни мамлакат ва миллат тараққийси 
учун курашга бел боғлаган эрлар ила ҳам-
маслак бўлишга чақирганлар.

Сўфизоданинг фикрича, мактаб бориб, 
камол касб этмаган гўзалнинг ўз жамоли-
дан ғурурланиши асоссиздир. Илм-маъри-
фат – мана аёлнинг ҳақиқий зийнати!

Жадидлар “Тарбиянинг бошида миллат 
оналари туради”, деганларида ҳақ бўлгани 
шубҳасиз. Абдулла Авлонийнинг ё ҳаёт – ё 
мамот, ё нажот – ё ҳалокат ҳақидаги даъ-
вати замирида ҳам аёл сиймосида улуғ му-
аллимни кўра олиш фалсафаси мужассам-
дир. Ёки Фитрат “Оила” асарида ёзганидек, 
боланинг она бағрида оладиган биринчи 

тарбияси умр бўйи бериладиган тарбиянинг 
энг муҳими ҳисобланиши хусусидаги фикр 
ҳам ўзини оқлаганини инкор этиб бўлмайди.

Гапнинг индаллоси, ўз замонасидан 
илгарилаб кетган Беҳбудийни ҳам, Мунав-
вар қорини ҳам, оташнафас Чўлпонни она 
туққан ва Фитрат наздидаги “биринчи тар-
бияси”ни берган. Ундан кейингина устозлар 
сабоғи бошланган. Модомики, XXI асрнинг 
баъзи оналари, тўқликка шўхлик важидан-
ми, билмадим, юқоридаги ҳақиқатни унутиб 
қўйганини сира тушуна олмаймиз. Боласи-
нинг тарбиясизлигини боғчага, билимсиз-
лигини мактабга тўнкашни одат қилиша-
ётир. Вақти келиб ўғил ё қизи дипломига 
ёзилган мутахассисликнинг устаси бўла ол-
маса ҳам, табиийки, институт айбдор – “биз-
да ўқиш йўқ”миш.

Шундайларга айтар сўзимиз битта: 
майли, сиз Омина онамиздек бўлолмас-
сиз, лекин афшоналик Ситорачалик бўла 
оласиз-ку!? Берунийнинг ўтинчи онаси-
дек қашшоқ эмассиз-ку!? Орқангизга бо-
ла опичлаб ўтин тераётганингиз йўқ-ку!? 
Жадидлар давридаги каби жамиятнинг 
носоғлом кучлари қаршилигига дуч кел-
маяпсиз-ку!?

Азиз опа-сингилу дугонажонларим: ҳо-
зир замон тезлашган. Аввалгидек кун бўйи 
фарзанд билан шуғулланиш шарт эмас. Эр-
талаб ўн, кечқурун йигирма дақиқа болангиз 
билан самимий суҳбатлашиб, уни эзгу амал-
ларга йўналтирсангиз, миллий тарбия макта-
бидан бироз сабоқ ўтсангиз, ҳеч бўлмаса, ин-
тернетдан тўғри фойдаланишни ўргатсангиз 
кифоя. Тилагим – улуғ зотларни оқила оналар 
тарбиялашини ёддан чиқарманг.

Ишонмасангиз, кундалик турмушда 
синаб кўринг. Узоғи билан уч ойдан кейин 
болангиздаги ўзгаришдан ўзингизга ўзин-
гиз раҳмат айта бошлайсиз. Бу ҳаммамиз 
биладиган, бироқ турли баҳоналарни рўкач 
қилиб аксарият амал қилмаётган аксиома, 
холос! Байрамингиз қутлуғ бўлсин, азиз 
онажонлар, муҳтарама опа-сингиллар!

Гавҳархон МУҚАДДАСОВА,
Солиқ қўмитаси раисининг 

маслаҳатчиси


